
Չինաստանի Ժողովրդական Հանրապետությունում և Կորեայի Հանրապետությունում Հայաստանի մշակույթի օրերի անցկացման
	
	
	

	1.
	Կազմակերպության անվանումը
	«Հ. Պարոնյանի անվան երաժշտական կոմեդիայի պետական թատրոն» ՊՈԱԿ

	2.
	Կազմակերպության գտնվելու վայրը
	Վազգեն Սարգսյան փողոց, Երևան 0010

Հեռ.՝ (010) 580101


	3.
	Իրականացվելիք ծրագիրը
	«Հայաստանի մշակույթի օրեր Չինաստանում»,

«Հայաստանի մշակույթի օրեր Կորեայի Հանրապետությունում»

	4.
	Ծրագրի բովանդակությունը
	Հայ-կորեական և հայ-չինական մշակութային համագործակցության շրջանակներում «Հայաստանի Հանրապետության մշակույթի նախարարության և Չինաստանի Ժո​ղովրդական Հանրապետության մշակույթի նախարարության միջև 2017-2020 թթ. մշակութա​յին համագործակցության մասին» ծրագրի և «Հայաստանի Հանրապետության կառավարության և Հարավային Կորեայի Հանրա​պե​տության կառավարության միջև մշակույթի, սպորտի և կրթության բնագավառներում համագոր​ծակ​ցության մասին» համաձայնագրի դրույթներին համապատասխան՝ 2017 թ. սեպտեմբերի 13-16-ը Պեկինում (ՉԺՀ) և սեպտեմբերի 16-18-ը Սեուլում (Կորեայի Հանրապետություն) կանցկացվի «Հայաստանի մշակույթի օրեր» ծրագիրը:

Միջոցառումների պաշտոնական բացման-փակման արարողություններին ներկա գտնվելու նպատակով Չինաստանի Ժողովրդական Հանրապետություն և Կորեայի Հանրապետություն կմեկնեն Հայաստանի Հանրապետության մշակույթի նախարարի տեղակալ Ներսես Տեր-Վարդանյանը, Հայաստանի Հանրապետության մշակույթի նախարարի խորհրդական Ներսես Դավիդյանցը և նախարարության աշխա​տա​կազմի արտաքին կապերի վարչության գլխավոր մասնագետ Աննա Ղազարյանը:

Ծրագրի շրջանակներում կկայանան «Գողթ» ֆոլկ համույթի և քանոնահար Մերի Մուսինյանի համերգային ելույթները, «Արարատը հայի աչքերով» խորագրով լուսանկարչական ցուցահանդեսը, ինչպես նաև «Տերյան» մշակութային կենտրոնի պատրաստած հայկական տարազների ցուցադրությունը:

Չինաստան գործուղման ընթացքում նախատեսված են Ն. Տեր-Վարդանյանի, Ն. Դավիդյանցի և Ա. Ղազարյանի հանդիպումները ՉԺՀ մշակույթի նախարարության բարձրաստիճան ներկայացուցչի հետ, որի ընթացքում կքննարկվեն հայ-չինական մշակութային համագործակցությանն առնչվող հարցեր, առանձնակի ուշադրություն կդարձվի երաժշտության, կինոյի, գրահրատարակչական-թարգմանական ոլորտներում համատեղ ծրագրերի իրականացմանը: 

Այցի ծրագրում ներառված է նաև հանդիպում Չինաստանի արտասահմանյան երկրների բարեկամության ասոցիացիայի տնօրինության հետ:

Կորեայի Հանրապետություն այցի ծրագրով նախատեսված է ՀՀ մշակույթի նախարարության ներկայացուցիչների հանդիպումը Կորեայի Հանրապետության մշակույթի նախարարության բարձրաստիճան պաշտոնյաների հետ: Կքննարկվեն երկկողմ հետաքրքրություն ներկայացնող մի շարք հարցեր:

	5.
	Նպատակը
	Հայ մշակույթի հանրահռչակում, համագործակցության նոր ձևաչափի ձևավորում:

	6.
	Անցկացման վայրը
	Պեկին (Չինաստան), Սեուլ (Կորեայի Հանրապետություն)

	7.
	Ժամկետները
	2017 թ. սեպտեմբերի 13-18-ը:

	8.
	Ակնկալվող արդյունք
	Հայ-չինական և հայ-կորեական մշակութային կապերի ամրապնդում:


